
ქართული ენციკლოპედიის ი. აბაშიძის სახელობის მთავარი სამეცნიერო რედაქცია

ლურისტანის ბრინჯაო

ლურისტანის ბრინჯაო, არქეოლოგიაში მიღებული სახელწოდება, რომელიც ირანულ-
კავკასიური ცხოველსახოვანი სტილით შესრულებულ ბრინჯაოს ნაკეთობას (სატევრები,
ცულები, ქინძისთავები, ტანსაცმლის სამკაული, ცხენის აღკაზმულობის ნაწილები და სხვ.)
აღნიშნავს. მასალა ძირითადად მოპოვებულია ლურისტანის (დას. ირანი) უძველესი
სამარხების გათხრების დროს. ზოგი მეცნიერი ლ. ბ-ს ძვ. წ. II ათასწლ. II-ს. მიაკუთვნებს და
კასიტებს უკავშირებს. უახლესი გამოკვლევების მიხედვით (მ. შ. არქეოლ. მონაპოვრის),
ლ. ბ. განეკუთვნება ძვ. წ. VIII–VI სს. მკვლევართა ნაწილი მასალას კიმერიელებს და
სკვითებს უკავშირებს.

